
Masqaraboz emas - qo’g’irchoqboz! 
 

Sabrinabonu Temirova 

O’zbekiston davlat san’at va madaniyat institutining Farg’ona mintaqaviy filiali 

 

Annotatsiya: Ushbu maqolada o’zbek qo’g’irchoq teatrining o’tmishdagi va hozirgi zamonamizdagi mavqeyi 

haqida keltirilgan. Qo’g’irchoq teatri tarixda va hozirgi yashayotgan davrimizda xalq orasida qanday hurmat 

qozongan va qozonishi kerak, aynan shu haqida batafsil aytib o’tilgan. 

Kalit so’zlar: masqaraboz, qog’irchoq teatri, chodir, jamol, qo’g’irchoqboz, tarix. 

 

Atrofimiz masqarabozlarga to’la bir zamonda yashayapmiz aslida, shunday emasmi? Avvallari masqaraboz 

deyishsa ko’z oldimizga o’sha sirkda insonlarni ko’nglini oluvchi "burni qizil", kamalaksimon kiyim kiygan 

bir inson kelardi, lekin hozir unday emas... Dunyo atalmish sirk masqarabozlarga to’lib toshgan zamonamizda 

ularning insonlar nazaridagi turlari ham ko’payib ketdi. Aynan insonlar nazaridagi bir turdagi "masqarabozlar" 

borki ular o’z kasbining fidoiylari hisoblanishadi. Ular o’z kasbini sevishadi, ular sirkda ishlashmaydi, biroq 

ular ba’zi bir insonlar nazarida o’sha "Masqaraboz"ga tenglashtiriladi. Yo’q, bu sirk emas, bu - Qo’g’irchoq 

teatri! Ular masqaraboz emas, ular - Qo’g’irchoqboz! Ko’zlari nur sochib turgan aslida esa qo’shtirnoq 

ichidagi ko’p sonli "ko’r" insonlar uchun aynan shu qo’g’irchoq teatri va qo’g’irchoqbozlarni hech 

bo’lmaganda kasbini hurmat qilish uchun sabablar juda ko’p. Masalan, eng avvalo, murg’ak qalblarni san’atga 

oshufta qilish, voqelikni estetik qabul qilish urug’larini sepish, ularning ma’naviyati, istiqboli haqida jamiyat 

g’amxo’rligiga katta hissa qo’shishadi aynan o’sha qo’g’irchoqbozlar. Qo’g’irchoqbozlarni masqaraboz deb 

atab keladigan insonlarni farzandlari ertaga teatr bilan bir-birlariga mushtarak holda bo’ladilar. "Qora quti" 

deya atalmish, hozirgi kunda butun dunyo aholisini o’ziga rom etib qo’yib, insonlarni deyarli boshqarayotgan 

qo’limizdagi telefondan ko’ra aynan shu "qo’g’irchoq teatri"ni insoniyatga tarixda foydasi anchagina katta 

bo’lgan. Qo’g’irchoqbozlar elu-yurtga ozor bergan, g’am-kulfat keltirgan zamon zo’ravonlarini tanqid qilish 

hamda turmushdagi ayrim qoloqliklar, egriliklar ustidan kulish bilan xalq uchun zarur bo’lgan katta ijtimoiy 

va estetik vazifani bajarib kelganlar. Ammo ularning muddaosi qancha ulug’ va sof, san’ati qancha 

mazmundor va yuksak bo’lmasin, jamiyatda qo’g’irchoqbozlar eng past tabaqa hisoblangan, tahqirlangan, 

xo’rlangan. Tarixdagi o’sha eng past tabaqa deb hisoblangan xatolik mana ayni damdagi zamonamizga kelib 

ham davom etmoqda. O’sha nazar, o’sha nazar. O’tmishda hattoki ulamolar ham "qo’g’irchoq teatri" va 

qo’g’irchoqbozlar haqida turli xil gaplarni tarqatib kelishgan. O’tmishda qo’g’irchoq teatriga olimlarimizning 

yetarli e’tibor bermaganliklarining boisi ham shunda. O’zbekistonning qaysi bir qadimiy shahrini olib 

qaramang, unda ota-bobolari qo’g’irchoqbozlik bilan o’tgan o’nlab ustozoda qo’g’irchoqbozni uchratishingiz 

mumkin. Qo’g’irchoqbozlik san’ati ham xuddi dorbozlik singari avloddan-avlodga meros sifatida o’tib 

kelgan. Faqatgina dorbozlik va qo’g’irchoqbozlikni farqi shunda bo’lganki, dorbozlikda havaskorlarga o’rin 

bo’lmagan, lekin havaskor qo’g’irchoqbozlar juda ham ko’plab topilgan. O’sha davrlarda qo’g’irchoq 

o’ynatish san’ati otadan o’g’ilga, hech bo’lmaganda jiyanga o’tishi bizda odat tusida bo’lgan. 

Qo’g’irchoqbozlik san’ati shunchaki qo’g’irchoq o’ynatishdan iborat bo’lmagan. Shogird kim bo’lishidan 

qat’iy nazar usta qo’g’irchoqboz uni astoydil tarbiya qilgan. Nutq madaniyati, sahna madaniyati juda ham 

katta rol o’ynashi o’sha davrda ham hozirgi zamonda ham eng muhim omillar bo’lib kelgan. Bu omillar 

nafaqat qo’g’irchoqbozlik kasbi uchungina kifoyalanmasdan tashqi hayotdagi inson madaniyatini yuksaltirish 

uchun ham xizmat qilgan. Tabiiyki nutqi ravon va madaniyatli insonligi bir ko’rinishda bilinib turuvchi inson 

sifatida gavdalangan. Ya’ni boshqa odamlardan bir qarashda ajralib tura olgan, shu qatori o’ziga yarasha 

hurmatga ham sazovor bo’la olgan. Hozirgi zamonda esa hukumatimiz tomonidan qo’g’irchoq teatrlari va 

qo’g’irchoqbozlarga nisbatan qaratilayotgan e’tibor maqtovga arzigulik darajada katta. Biroq o’sha 

jamiyatdagi qoloq fikrli insonlar uchun o’sha qo’g’irchoqbozlar hali hamon "masqaraboz" sifatida qolib 

kelmoqda. O’sha past nazar bilan qaralmoqda. Ular uchun masqarabozlikdek tuyuladigan bu kasbni zamirida 

juda ham katta mehnat va sabr-toqat turganini tashqi hayotdagi insonlar bilishmaydi. Tomoshabin ko’rganiga 

baho beradi, yaxshi yoki yomon deyishni bilishadi. Lekin uni tub zamiridagi mehnat ularni qiziqtirmaydi, 

hayoliga ham keltirishmaydi. 

Qo’g’irchoq faqat insonning qo’lida jonlanadi. Qo’g’irchoqbozlar o’z kasbini sevadi, mehr beradi, yillar 

davomida aynan shu kasb uchun qimmatli vaqtini sarflaydi. Bu kasbning achchiq-chuchugini tatib ko’radi. 

Biron bir kichik asar ustida ishlash uchun oylab, kerak bo’lsa yillab vaqtini sarflaydi. Uni esa hozirgi 

zamonaviy jamiyatimizdagi ayrim kimsalar hali hamon masqarabozlikka yo’yishadi. Guruchdagi kurmaklar 

aynan shu insonlardir. Lekin kurmaklar sonidan ham ko’ra guruchlar soni ko’proq, bu aniq. Biroq, aynan 

o’sha guruch ichidagi kurmaklarni tozalash kerak. Kurmaklarni bu qo’g’irchoq teatri va qo’g’irchoqbozlarga 

nisbatan fikrini o’zgartirishga undash kerak, ularni ko’rsatish va isbotlash kerak. Bu qo’g’irchoqbozlarning 

qo’lidan keladi, men bunga ishonaman. Vaqti-soati kelib jahon teatrining maroqli tarixi, oddiy qo’g’irchoq 

o’yinining ulkan va murakkab san’at darajasiga yetishi jarayonlari haqida kitoblar yozilishi shubhasiz. 

Jahonning mashxur qo’g’irchoq teatri qahramonlari davrasida bizning milliy qo’g’irchoq teatr qahramonimiz 

- Kachal Polvon ham munosib joy oladi. "Qo’g’irchoq teatri" va qo’g’irchoqbozlar qisqa qilib aytganda 

shunday insonlarki farzandingiz va sizni o’rtangizdagi quvonchli suhbatning qaysidir ma’nodagi bir 

sababchilari desak mubolag’a bo’lmaydi. Nega deysizmi, bu savolga javob olish uchun farzandingizni bir 

marta bo’lsa ham shu siz "masqarabozlar" deb tilga olib keladiganingiz qo’g’irchoqbozlarning biron bir 

spektaklida olib kirishingiz kerak. Ishoning bu kasbga bo’lgan, bu insonlarga bo’lgan fikringiz farzandingiz 

yuzidagi quvonch tufayli o’zgaradi, hurmatingiz oshadi. 

